
PROCESVERBAL – Tipi i kontratës - Mall 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

 

 

OBJEKTI I PROCEDURËS: “Blerje paisje primare për N/stacione elektrike të shpërndarjes”. 

 

KODI PËRKATËS NË FJALORIN E PËRBASHKËT TË PROKURIMIT(CPV): 

Transformatore Tensioni -   31172000-2, Celsa izolimi 31214110-3, Thika 3924110-4. 
 

VLERA E FONDIT LIMIT:  

 

- 149,915,709.04 (one hundred forty nine million nine hundred fifteen thousand seven 

hundred nine point four)  leke, pa TVSH. 

-  1,374,742.86 Euro (One million three hundred seventy four thousand seven hundred 

forty two euro and eighty six cents) Euro. 

 

Për argumentimin e fondit limit j’u referua studimit të tregut, në mbështetje të Vendimit të Këshillit 

të Ministrave Nr. 285, datë 19.05.2021 “Për miratimin e Rregullave të Prokurimit Publik”, të 

ndryshuar. 

 

Në përllogaritjen e vlerës limit të kontratës, autoriteti/enti kontraktor duhet t’i 

referohet një ose më shumë alternativave të renditura, si më poshtë vijon: 

 

a) çmimet e botuara nga Instituti i Statistikave (INSTAT), ose/dhe çmime të 

tjera zyrtare, të njohura nga institucionet përkatëse (si për shembull, nga 

organet tatimore a doganore, dhomat e tregtisë, në manuale etj.); ose/dhe 

b) studimit të tregut, bazuar në mesataren e çmimeve të marra nga ky studim; 

ose/dhe 

c) çmimet e kontratave të mëparshme, të realizuara nga vetë apo nga autoritete 

të tjera kontraktore; ose/dhe 

ç) çmimet ndërkombëtare të shpallura publikisht. 

Autoriteti/enti kontraktor mund t´i referohet njё ose me shumё alternativave 

tё mёsipёrme nё pёrllogaritjen e vlerёs limit tё kontratёs, me qёllim qё ajo 

tё jetё njё vlerё reale pёr kushtet e tregut dhe njёkohёsisht tё krijojё 

mundёsinё e pjesёmarrjes sё sa mё shumё operatorёve ekonomikё. 

 

2. Autoriteti/enti kontraktor, përpara nxjerrjes së urdhrit të prokurimit, duhet të 

argumentojë dhe të dokumentojë përllogaritjen e vlerës së kontratës, bazuar në 

specifikimet teknike të objektit që prokurohet. 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, autoriteti/enti kontraktor Drejtoria e Tensionit te Larte OSSH Sh.a ka hartuar 

procesverbalin për argumentimin dhe miratimin e specifikimeve teknike dhe kritereve për 

kualifikim për procedurën e sipërcituar, me përmbajtjen si më poshtë: 

 
Në bazë të nenit 39, të Ligjit nr.162/2020 “Për prokurimin publik” date 23.12.2020, të VKM nr. 285, datë 

19.05.2021 “Për miratimin e rregullave të prokurimit publik”, autoriteti/enti kontraktor “Drejtoria e 

Tensionit te Larte OSSH” sh.a. ka vendosur qe kjo procedure te mos jete ne lote sipas arsyetimit te 

meposhtem: 

Duke qene se qellimi i ketij furnizimi jane pajisje primare per n/stacione elektrik te shperndarjes 

dhe ky furnizim permban transformator fuqie dhe celesa 110kV, dhe transformatori i fuqise do te 

instalohet ne nenstacionin 110/20/10kV Farke Tirane, celesat 110kV kane mundesine e testimit 

dhe te kontrollit teknik te tyre dhe ne ngarkese, duke u provuar gjate kohes se nderrimit te te 

transformatorit te fuqise. Per kete arsye Drejtoria e Tensionit te Larte OSSH sha, ka vendosur mos 

ta ndaje ne lote kete objekt prokurimi. 

 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Sigurim oferte, sipas Shtojcës 3; 

 

b. Formulari përmbledhës i vetdeklarimit, sipas shtojcës 8. 

 

Argumentimi:  

Kriteret e mësipërme janë vendosur në përputhje me Nenin 82, “Formulari përmbledhës i 

vetdeklarimet” dhe Nenit 83 “Sigurimi i ofertës” të Ligjit Nr.162/2020 “Për Prokurimin Publik” 

si dhe në mbështetje të nenit 30, pika 1, të VKM-së Nr.285, datë 19.5.2021 “Për Miratimin e 

Rregullave të Prokurimit Publik, i ndryshuar.  

 

Në Nenin 83 të Ligjit Nr.162/2020 “Për Prokurimin Publik” citohet: “Autoriteti Kontraktor duhet 

të kërkojë paraqitjen e sigurimit të ofertës nga ofertuesit në të gjitha llojet e procedurave të 

prokurimit, me përjashtim të procedurave të prokurimit me vlerë të vogël”, Në Nenin 82, të LPP 

“1. Bashkë me dorëzimin e kërkesave për pjesëmarrje ose të ofertave, autoritetet ose entet 

Kontraktore pranojnë si provë paraprake në vend të disa vërtetimeve të lëshuara nga autoritetet 

publike ose palë të treta, formularin përmbledhës të vetdeklarimet, sipas parashikimeve të këtij 

ligji. Përmbajtja e këtij formulari përcaktohet në  rregullat e prokurimit publik”. 

http://www.ossh.al/

2. Kandidati/Ofertuesi duhet të dorëzojë: 

2.1 Përshtatshmëria për të kryer veprimtarinë profesionale (nëse është e aplikueshme): me 

paraqitjen e Formularit Përmbledhës të Vetëdeklarimit të operatorit ekonomik në ditën e hapjes së 

Ofertës, sipas Shtojcës 8. 

Argumentimi:  

Kërkesa e mësipërme bazohet në nenin 77, pika 1/a dhe 2, të LPP, nenit 40, pika 5,  të VKM nr. 

285, datë 19.05.2021 “Për miratimin e rregullave të prokurimit publik”, i ndryshuar. 

2.2. Kapaciteti ekonomik dhe financiar:   

 

Operatorët ekonomikë duhet të paraqesin kopje të çertifikuara të bilanceve të viteve: 2020, 2021, 

2022 të paraqitura pranë autoriteteve përkatëse tatimore. Në rast se operatori ekonomik është në 

kushtet e përcaktimeve të nenit 41 të ligjit nr.10091, datë 05.03.2009, atëherë bilancet duhet të 

shoqërohen edhe me raportet e auditimit ligjor të pasqyrave financiare vjetore, të kryera, nga 

auditues ligjorë ose shoqëri audituese.  

Kriteri konsiderohet i përmbushuar nëse në dy bilance të njëpasnjëshme nuk ka raport negative 

ndërmjet aktivit dhe pasivit. 

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar.  

Përcaktimi i viteve të kërkuara për paraqitjen e bilanceve është bërë duke iu referuar legjislacionit 

të fushës, konkretisht, të nenit 41 të Ligjit Nr.10091, datë 05.03.2009 “Për auditimin ligjor, 

organizimin e profesionit të ekspertit kontabël të regjistruar dhe të kontabilistit të miratuar”, i 

ndryshuar,  në nenin 29, pika 1 të Ligjit nr. 8438, datë 28.12.1998 "Për tatimin mbi të ardhurat" i  

ndryshuar si dhe kërkesave të Ligjit nr. 25/2018 “Për kontabilitetin dhe pasqyrat financiare”. 

 

2.3 Aftësitë teknike dhe profesionale:   

 

2.3.1 Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës në një vlerë jo më të 

vogël  se  40% e fondit limit. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) Për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku të 

shënohen vlera, afati i përfundimit të kontratës, ose faturave tatimore të shitjes, të plotësuara sipas 

kërkesave të legjislacionit në fuqi, ku shënohen datat, shumat dhe sasitë e mallrave të furnizuara.  

 

b) Për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe të 

deklaruara në organet tatimore, ku shënohen datat, shumat dhe sasitë e mallrave të furnizuara.  

 

Argumentimi: Kriteri i mësipërm është përcaktuar bazuar në nenin 77 të ligjit Nr. 162, datë 

23.12.2020 “Për prokurimin publik” dhe nenit 40, pika 4, të VKM Nr. 285, datë 19.05.2021 “Për 

miratimin e Rregullave të Prokurimit Publik” i ndryshuar. Me anë të këtij kriteri kërkohet që 

operatorët ekonomikë të dëshmojnë që kanë përvojën e nevojshme për të zbatuar kontratën, 

prandaj është kërkuar që furnizimet e mëparshme të ngjashme të jenë në vlerën jo më pak se 40 % 

e vlerës limit të kontratës që prokurohet, që është brenda vlerës kufi të përcaktuar në nenin e 

sipërcituar. 

 

2.3.2 Operatori ekonomik duhet të jetë i pajisur dhe të paraqesë Çertifikatat ISO ose ekuivalentet 

e tyre, në përputhje me objektin e prokurimit, të lëshuara nga një organ i vlerësimit të konformitetit, 

i akredituar nga organizmi kombëtar i akreditimit ose organizma ndërkombëtarë akreditues, të 

njohur nga Republika e Shqipërisë, si më poshtë: 

 

a) ISO 9001:2015      “Sistemi i menaxhimit të cilësisë”; 

b) ISO 14001-2015    “Sistemi i menaxhimit të mjedisit”; 

c) ISO 45001:2018    “Sistemi i menaxhimit të shëndetit dhe sigurisë në punë”; 

d) ISO 50001:2011    “Sistemi i menaxhimit të energjisë”; 

 

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

ISO 9001:2015  “Sistemi i menaxhimit të cilësisë” - Ky standard është i nevojshëm për çertifikimin 

në realizimin e cilësisë, identifikimin e rrisqeve, caktimin e burimeve të nevojshme për të 

kontrolluar nëse mallrat e ofruar  janë të cilësisë së duhur si dhe kontrollin e proceseve.  

ISO 140001-2015 “Sistemi i menaxhimit të mjedisit” - Ky standart është e nevojshme që 

Kontraktori të ketë staf të vetëdijshëm për politikën mjedisore dhe pasojat e mundshme të 

aktiviteteve të tyre në mjedis. Aktivitetet e Kontraktorit duhet të jenë të tilla që të kontrollohet 

ndikimi në mjedis dhe të përgjigjet në rast emergjence të ndikimit në mjedis. 

http://www.ossh.al/

ISO 45001:2018   “Sistemi i menaxhimit të shëndetit dhe sigurisë në punë” - Ky standart është i 

nevojshëm për ndërgjegjësimin e gjithë personelit të shoqërisë në lidhje me masat e mbrojtjes së 

shëndetit, sigurisë dhe konsultimit të punësuarve për vlerësimin e rrisqeve të shëndetit dhe sigurisë 

në punë. 

 

ISO 50001:2011 “Sistemi i menaxhimit të energjisë” - Ky standard është i nevojshëm për 

stimulimin e kontraktorëve për të gjetur mënyra në identifikimin e mundësive për të reduktuar 

konsumin e energjisë, duke konsideruar përfshirjen e stafit në këtë proces. 

 

Argumentimi: Kërkesa në lidhje me këto çertifikata është në përputhje me nenin 44 të VKM Nr. 

285, datë 19.05.2021 “Për miratimin e rregullave të prokurimit publik”, i ndryshuar dhe nenin 79 

të ligjit Nr. 162, datë 23.12.2020 “Për prokurimin publik”. 

 

2.3.3 Operatori Ekonomik Ofertues duhet te provoje se disponon minimalisht 1 Vinç Min 100 Ton 

i cili duhet te jete ne pronesi ose me kontrate qeraje, me afat kohezgjajtje per te gjithe kohen e 

vazhdimesise se kontrates, per kete duhet te paraqese dokumentacionin perkates sipas 

legjislacionit ne fuqi. 

Mjeti duhet te jete i pajisur me dokumentacion perkates sipas legjislacionit ne fuqi (certifikat 

pronesie, leje qarkullimi, siguracion mjeti dhe certifikate e kontrollit teknik te mjetit). 

Per te permbushur kriteret e mesiperm ne fazen e ofertimit, operatori ekonomik duhet 

deklaroje disponimin e mjetit ne formularin përmbledhës të vetëdeklarimit, sipas shtojcës 

përkatëse të DST. 

Sqarim : Përmbushja e këtij kriteri në fazën e ofertimit do të bëhet nëpërmjet dorëzimit të formularit 

përmbledhës të vetëdeklarimit sipas shtojcës përkatëse të DST, sic parashikohet edhe nga pika 1 

e nenit 26 të Vendimit të Këshillit të Ministrave Nr. 285, datë 19.05.2021 “Për miratimin e rregullave 

të Prokurimit Publik” i ndryshuar. Përpara publikimit të njoftimit të fituesit dhe nisjes së afateve të 

ankimit, ofertuesi i kualifikuar, i pari duhet te dorëzoje dokumentat provuese të parashikuara në 

shkronjat “a”, “b”, “d”, “dh”, “e”, “h”, “i”, “j” të pikës 2 të këtij neni, si dhe dokumentet e tjera 

shoqëruese të ofertës, të dorëzuara në rrugë elektronike. Këto dokumente duhet të paraqiten në 

origjinal ose në kopje të njësuara me origjinalin). 

Argumentim: Në bazë të pikës 4, të nenit të 77, të ligjit nr. nr. 162, datë 23.12.2020 “Për 

prokurimin publik” dhe nenit 40, pika 5/ç, të VKM nr. 285, datë 19.05.2021, “Për miratimin e 

Rregullave të Prokurimit Publik”, me anë të këtij kriteri kërkohet që operatorët ekonomikë të 

dëshmojnë që kanë në dispozicion apo që mund t’i vihen në dispozicion mjetin për të përmbushur 

kontratën, të nevojshme për ekzekutimin e objektit të prokurimit me qellim shkarkimin e 

transformatorit te rinj ne pozicionin final prane N/stacionit Farke. 

 

http://www.ossh.al/

2.3.4 Operatori  ekonomik duhet te kete në stafin e tij ose me kontratë sherbimi të paktën 1 (Një) 

Inxhinier Elektrik të çertifikuar nga (prodhuesi ose ekuivalentët) per instalimin dhe komisionimin 

pajisjeve diagnostifikuese, analizuese te gazrave DGA (te Transformatoret e fuqise), i cili do të 

realizoje këtë shërbim.  

Për të provuar plotesimin e këtij kushti duhet të paraqitet: 

- Kontrata e punës  

- Diplomë, CV 

- Librezat e punës 

- Çertifikata perkatese e Inxhinierit Elektrik te çertifikuar nga prodhuesi ose ekuivalente i 

pajisjeve DGA (Diagnostifikim, Analizim i Gazrave te Transformatoret e fuqise).  

- List pagesat E-sig 25 ku të jenë te pasqyruar në listëpagesat e shoqërisë për një periudhë 3 

muajsh nga dita e shpalljes se tenderit.  

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentim: Kerkesa per te patur ne staf teknik 1 inxhinier elektrik i certifikuar nga prodhues i 

monitorimit dhe diagnostikimit e defekteve qe paraqiten ne transformatoret e fuqise ne  N/stacionet 

elektrike eshte kerkuar nga ana jone sipas natyres se punes e cila eshte me instalimin dhe 

komisioninmin & konfigurimin e setit te monitorimit online te transformatoreve te fuqise DGA 

(diagnostifikimi dhe analizimi i gazrave te transformatorve) 110/20 kV 40/50 MVA. Eshte natyre 

pune e cile kerkon specialist te certifikuar dhe ne nivel te larte profesional per venien ne funksion 

te pajisjeve te monitorimit online DGA te transformatorit te ri qe do te furnizohet dhe do te jene 

ne dispozicion te  N/stacionit Farke. Ky kriter është në përpjestim me natyrën dhe përmasat e 

kontratës dhe lidhet drejtpërdrejtë me aftësitë profesionale, reputacionin dhe besueshmërinë e OE 

ofertues për aftesitë teknike. Kjo kërkesë  i shërben autoritetit kontraktor për njohjen e  

mundësisësë OE-se për përmbushjen me sukses të kontratës. Ky kriter është në përputhje me nenin 

77, pika 4, të Ligjit Nr. 162, datë 23.12.2020 “Për prokurimin publik” dhe pikën 6, të nenit 40, të 

VKM Nr. 285, datë 19.05.2021 “Për miratimin e rregullave të prokurimit publik”.   

2.3.5  Operatori ekonomik duhet të ketë në stafin e tij, për periudhën Qershor 2023 – Gusht  2023 

minimalisht 1 (një) inxhinierë elektrik dhe 1 (një) inxhinierë mekanik. 

http://www.ossh.al/

Në lidhje me kërkesën e mësipërme, gjatë ofertimit ofertuesi duhet të plotësojë në mënyrë të 

detajuar formularin përmbledhës të vetë deklarimit dhe më pas, përpara publikimit të njoftimit të 

fituesit dhe nisjes së afateve të ankimit, ofertuesi i kualifikuar i pari të paraqesë pranë Autoritetit 

Kontraktor, dokumentacionin i cili duhet të përputhet me atë të shprehur në formularin 

përmbledhës të vetë deklarimit si: 

  Deklaratë e administratorit të shoqërisë se punonjësit e mësipërm janë pjesë e stafit dhe 

kanë kontratë pune të rregullt; 

  Diplomën  e inxhinierëve; 

  Listëpagesat e shoqërisë formulari E-sig, për periudhën  Qershor  2023 – Gusht 2023 

Argumentimi: Kërkesat për punonjësit, janë kërkuar në bazë të pikës 4, të nenit të 77, të ligjit nr. 

162, datë 23.12.2020 “Për prokurimin publik” dhe nenit 40 të VKM nr.285, datë 19.05.2021 “Për 

miratimin e Rregullave të Prokurimit Publik”, i ndryshuar, ku me anë të këtij kriteri vërtetohet që 

operatorët ekonomikë dëshmojnë se kanë personelin e nevojshëm të kualifikuar për realizimin me 

sukses të objektit të prokurimit. Drejtoria e Tensionit te Larte OSSH sh.a, duhet të ketë 

besueshmërinë dhe të kërkojë garanci për realizimin me sukses të kontratës objekt prokurimi, duke 

përfshirë kërkesat për një staf të kualifikuar. 

Kriteri i mësipërm  lidhet ngushtësisht me Specifikimet teknike për objektin e kërkuar.  

Konkretisht: 

Kërkesa teknike që OE të ketë në stafin e tij minimalisht 1 (një) inxhinierë elektrik dhe 1 (një) 

inxhinierë mekanik është një kërkesë në përputhje me objektin e kontratës dhe specifikimet 

teknike, pasi proceset e zbatimit të tij, referuar kërkesave teknike të përcaktuara në specifikimet 

teknike janë specifike. Kjo procedurë prokurimi, gjatë zbatimit të kontratës kërkon nivel të lartë 

profesional dhe kryerjen e proceseve inxhinierike, për të garantuar cilësi dhe siguri të lartë në 

realizimin me sukses të kontratës në përputhje me specifikimet teknike. Punimet do të realizohen 

në një impiant elektrik të nivelit të tensionit 220 kV, ku është mundësia vetëm e heqjes pjesore të 

tensionit dhe jo në te gjithë nënstacionin. Në këto kushte demontimi dhe montimi i pajisjeve kërkon 

staf të kualifikuar për punimet elektrike në tensione të larta. Për këtë arsye operatori ekonomik 

duhet të ketë në staf minimalisht 1 (një) inxhinierë elektrik, që të garantojë instalimin e thikave. 

1 (një) nxhinierë mekanik është kërkuar pasi thikat 220 kV janë pajisje me nyje dhe ingranazhe 

mekanike të komplikuara. Sinkronizimi i  të 3 poleve mekanikisht që të realizojnë lëvizje të 

njëkohëshme kërkon ekspertizën e duhur që të realizohet brënda standarteve. Nga ana tjetër për të 

reduktuar kostot dhe kohën është kërkuar që struktura e thikës të montohet në bazamentin 

ekzistues. Përshtatja e thikës së re duhet të realziohet në mënyrë solide dhe të qëndrueshme 

mekanikisht. 

2.3.6  Operatori ekonomik duhet të ketë në stafin e tij, për periudhën Qershor 2023 – Gusht 2023  

një minimum punonjësish të çertifikuar për: 

  2 (dy) specialist/ inxhinier të çertifikuar për sigurinë teknike në punë ndaj elektricitetit 

(dëshmi kualifkimi i sigurimit teknik nga ISHTI ose nga institucione ekuivalente me të). 

Në lidhje me kërkesën e mësipërme, gjatë ofertimit ofertuesi duhet të plotësojë në mënyrë të 

detajuar formularin përmbledhës të vetë deklarimit dhe më pas, përpara publikimit të njoftimit të 

fituesit dhe nisjes së afateve të ankimit, ofertuesi i kualifikuar i pari të paraqesë pranë Autoritetit 

Kontraktor, dokumentacionin i cili duhet të përputhet me atë të shprehur në formularin 

përmbledhës të vetë deklarimit si: 

  Deklaratë e administratorit të shoqërisë se punonjësit e mësipërmë janë pjesë e stafit dhe 

kanë kontratë pune të rregullt; 

  Çertifikatat përkatëse; 

  Listëpagesat e shoqërisë formulari E-sig, për periudhën  Qershor  2023 – Gusht 2023. 

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentimi: 

Në bazë të pikës 4, të nenit të 77, të ligjit nr. 162, datë 23.12.2020 “Për prokurimin publik” dhe 

nenit 40, pika 5/ b), të VKM nr.285, datë 19.05.2021 “Për miratimin e Rregullave të Prokurimit 

Publik”, me anë të këtij kriteri kërkohet që operatorët ekonomikë të dëshmojnë që kanë personelin 

e nevojshëm të kualifikuar për realizimin me sukses të objektit të prokurimit dhe/ose komponentët 

e tij.Drejtoria e Tensionit te Larte OSSH SH.A, duhet të ketë besueshmërinë dhe të kërkojë garanci 

për realizimin me sukses të kontratës objekt prokurimi, duke përfshirë kërkesat për një staf të 

kualifikuar. 

Operatori ekonomik duhet të garantojë që punimet do të realizohen duke zbatuar rregullat e 

sigurimit teknik pasi kemi të bëjmë me impiante elektrike me nivel tensioni 110 kV.  

2.3.7 Operatori Ekonomik ofertues duhet të paraqesë Autorizim prodhuesi ose distributori të 

autorizuar për mallrat objekt prokurimi.  

Autorizimi duhet të përmbajë të dhëna të plota të prodhuesit si: telefon,e-mail, ëebsite kjo e 

nevojshme për Autoritetin Kontraktor në rast verifikimi nga ana e tij. Në rast se paraqitet autorizim 

distributori duhet të provohet lidhja midis prodhuesit dhe distributorit nëpërmjet një dokumenti 

zyrtar të vlefshëm (kontratë, certifikatë, deklaratë etj). 

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentimi: Kërkesa për paraqitjen e autorizimeve të prodhuesve ose distributorëve se 

operatorët ekonomikë janë të autorizuar nga prodhuesi apo distributori i autorizuar është nje 

dokument i rëndësishëm, pasi përvecse tregon origjinën e mallrave që kërkohen në procedurë, na 

garanton se ofertuesi është i autorizuar për ofrimin tek AK të këtyre mallrave. Kjo garanci lidhet 

njëkohësisht edhe me treguesit cilësorë të mallrave që kërkohen të blihen e që janë prodhuar në 

përputhje me standardet. Kjo kërkesë  i shërben autoritetit kontraktor për njohjen e  mundësisë së 

OE-se për përmbushjen me sukses të kontratës. Kriteri i mësipërm është në përputhje me nenin 77, 

pika 4, të Ligjit Nr. 162, datë 23.12.2020 “Për prokurimin publik” dhe nenit 40, të VKM Nr. 285, 

datë 19.05.2021 “Për miratimin e rregullave të prokurimit publik” i ndryshuar. 

2.3.8  Operatori Ekonomik ofertues duhet të paraqesë Katalogun/ët teknik për mallrat që do të 

furnizojë për këtë objekt prokurimi në mënyrë që të provohet pajtueshmeria me specifikimet 

teknike.  

Në katalog, të markohen në mënyrë të qartë dhe të dallueshme mallrat e ofertuara, si edhe 

specifikimet përkatëse sipas të dhënave në DT. Katalogu të përmbajë karakteristikat teknike, me 

qëllim që AK të vlerësojë nëse malli i ofruar plotëson kërkesat teknike të përcaktuara në DT. 

Katalogu duhet të jetë i përkthyer në gjuhën shqipe për mallrat objekt prokurimi.   

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentimi: Kërkesa për paraqitjen e katalogut/ëve  është përcaktuar bazuar në nenin 77, pika 

1 të Ligjit nr. 162, datë 23.12.2020 “Për prokurimin publik” dhe nenit 40, pika 6, gërma b) të VKM 

nr. 285, datë 19.05.2021, “Për miratimin e Rregullave të Prokurimit Publik”. Vendosja e këtij 

kriteri, referuar edhe legjislacionit në fuqi i shërben autoritetit kontraktor për të vlerësuar nëse një 

operator ekonomik ka kapacitete për të ofruar produktin e kërkuar, si dhe për të verifikuar 

përmbushjen e specifikimeve teknike të mallrave objekt prokurimi. 

2.3.9  Operatori ekonomik duhet të paraqesë dëshmi të testimeve zyrtare të kryera për projekte të 

ngjashme për transformatorin 110 kV. Dëshmitë duhet të jenë të lëshuara nga institucione të 

autorizuara me ligj ose nga prodhuesi, dëshmitë duhet të vërtetojnë pajtueshmërinë e 

transformatorit, me specifikimet teknike dhe standardet e kërkuara. 

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentimi: Kërkesa e mësiperme është përcaktuar bazuar në nenin 77, pika 1 të Ligjit nr. 162, 

datë 23.12.2020 “Për prokurimin publik”, dhe nenit 40 pika 6 gërma (c)  të VKM nr. 285, datë 

19.05.2021, “Për miratimin e Rregullave të Prokurimit Publik”. Në përmbushje të kriterit të 

mësipërm  Operatorët Ekonomike, duhet të paraqesin dëshmi të testimeve zyrtare të ngjashme për 

ti krijuar bindjen AK se malli i ofruar është brenda parametrave të kërkuara. 

2.3.10 Operatori Ekonomik Ofertues duhet te provoje se disponon pajisjet ne pronesi ose me 

kontrate qeraje, me afat kohezgjajtje per te gjithe kohen e vazhdimesise se kontrates, per kete duhet 

te paraqese dokumentacionin perkates sipas legjislacionit ne fuqi. 

Pajisjet duhet te jete i pajisur me dokumentacion perkates sipas legjislacionit ne fuqi. 

Per te permbushur kriteret e mesiperm ne fazen e ofertimit, operatori ekonomik duhet deklaroje 

disponimin e makinave ne formularin përmbledhës të vetëdeklarimit, sipas shtojcës përkatëse të 

DST. 

 dhe pajisjet per insalimin e transformatorit si me poshte:  

1. Makineri per trajtimin e vajit me kapacitet 9000 L/H. 

2. Kenotran per testimin e izolacionit te shpimit te vajit deri ne 100kV. 

3. Testues i lageshtires dhe nivelit te H2 ne Vaj. 

4. Mikro ohm meter 100 A. 

5. Tera ohm meter 10kV. 

6. Analizator peshtjellash, koeficient transformimi, grup lidhje, rezistence ohmike e peshtjellave. 

Për pikën si më sipër operatorët ekonomik ofertues duhet të paraqesin formularin e vetëdeklarimit 

sipas shtojcës Nr. 8. 

Ndërsa operatori ekonomik fitues duhet të dorëzojë pranë AK, përpara publikimit të njoftimit të 

fituesit dhe nisjes së afateve të ankimit, të gjithë dokumentacionin provues të kërkuar si më sipër. 

Argumentim: Në bazë të pikës 4, të nenit të 77, të ligjit nr. nr. 162, datë 23.12.2020 “Për 

prokurimin publik” dhe nenit 40, pika 5/ç, të VKM nr. 285, datë 19.05.2021, “Për miratimin e 

Rregullave të Prokurimit Publik”, me anë të këtij kriteri kërkohet që operatorët ekonomikë të 

dëshmojnë që kanë në dispozicion apo që mund t’i vihen në dispozicion pajisjet për të përmbushur 

kontratën, të nevojshme për ekzekutimin e objektit të prokurimit me qellim testimin e 

transformatorit te ri perpara energjizimit prane N/stacionit Farke. 

II. Argumentimi i specifikimeve teknike 

Shënim: Përcaktoni specifikimet teknike, për shërbimet objekt prokurimi, që do të përfshihen në 

termat e referencës, në përputhje me parashikimet e nenit 4, pika 38/b dhe nenit 36,  të LPP, si 

dhe nenit 41, pika 1, të VKM nr. 285, datë 19.05.2021, “Për miratimin e rregullave të prokurimit 

publik”, duke argumentuar çdo kërkesë funksionale ose performance, apo/dhe  çdo standard të 

kërkuar,  ku çdo referencë duhet të shoqërohet nga fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi ose 

origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3 të nenit 

36, të LPP. Referime të tilla duhet të shoqërohen nga fjalët “ose ekuivalente”. 

Specifikimet teknike fondi limit dhe kriteret e vecanta per kualifikim jane hartuar nga strukture 

e posacme e ngritur me urdher te titullarit te autoritetit kontraktor. 

Të gjitha dokumentet duhet të paraqiten të përkthyera në gjuhën shqipe dhe të jenë 

origjinale ose kopje të noterizuara. Rastet e mosparaqitjes së një dokumenti, ose dokumente 

false dhe të pasakta, konsiderohen kushte për skualifikim. 

Në rast të ofertave nga ofertues të huaj, dokumentet e ofertës duhet të jenë ekuivalente me 

dokumentet e kërkuara sipas parashikimeve ligjore të fushës për njehsimin e dokumenteve. 

